ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

------ ---------------  2014 թվականի  N ------- Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 

ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

        «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին համապատասխան` Հայաստանի Հանրապետության կառավարությունը                      ո ր ո շ ու մ    է. 

1. Պետական մրցանակների դափնեկիր, ԽՍՀՄ ժողովրդական արտիստ Հովհաննես Չեքիջյանին նվիրված գիրք-ալբոմի հրատարակման, «Դվին» հնավայրի պեղումների և պեղավայրի ամրակայման աշխատանքների իրականացման, ժամանակակից հայ մուլտիպլիկացիայի զարգացմանն աջակցելու նպատակով` Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության մշակույթի նախարարությանը 2014 թվականի առաջին եռամսյակում հատկացնել 49020.0 հազ. դրամ՝ համաձայն N 1 հավելվածի:

2. Հայաստանի Հանրապետության կառավարության 2013 թվականի դեկտեմբերի 19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառում​ների մասին» N 1414-Ն որոշման N 11 հավելվածի N N  11.17 և 12 աղյուսակներում կատարել լրացումներ` համաձայն           N N 2 և 3 հավելվածների:
3. Սահմանել, որ սույն որոշման 1-ին կետով «Հայաստանի պետական ազգային ակադեմիական երգչախումբ» ՊՈԱԿ-ին հատկացված գումարի շրջանակներում Հ. Չեքիջյանին նվիրված գիրք-ալբոմի հրատարակումն  իրականացվում է «Գնումների մասին» Հայաստանի Հանրա​պետու​թյան օրեն​քի           20-րդ հոդվածի 5-րդ մասի 1-ին կետով նախա​տեսված բանակցային                    ընթացա​կարգով` առանց գնումների հայտարարությունը նախապես հրապարակելու:
          4. Հայաստանի Հանրապետության մշակույթի նախարարին՝ սույն որոշման           1-ին կետով հատկացված գումարները տրամադրել սույն որոշման N 1 հավելվածում նշված կազմակերպություններին` նվիրաբերության պայմանագրերի հիման վրա:

                                                             Հ. Պողոսյան 
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 

ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության մշակույթի նախարարությանը գումար հատկացնելու, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 

ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

«Հայաստանի Հանրապետության մշակույթի նախարարությանը գումար հատկացնելու, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացումներ կատարելու մասին»  Հայաստանի Հանրապետության կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
ՏԵՂԵԿԱՆՔ – ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 

ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը

«Հայաստանի Հանրապետության մշակույթի նախարարությանը գումար հատկացնելու, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացումներ կատարելու մասին»  Հայաստանի Հանրապետության կառավարության որոշման նախա​գծի ընդունումը պայմանավորված է՝

       1.1. պետական  մրցանակների  դափնեկիր,  ԽՍՀՄ  ժողովրդական   արտիստ, պրոֆեսոր Հովհաննես Չեքիջյանին նվիրված գիրք-ալբոմի հրատարակման անհրաժեշտությամբ՝ հիմք ընդունելով ՀՀ վարչապետ                    Տ. Սարգսյանի մոտ 2013 թ. դեկտեմբերի 20-ին կայացած Հովհաննես Չեքիջյանի 85-ամյակը նշող հոբելյանական հանձնաժողովի նիստի արձանագրությունը (արձանագրություն N  14.3/[181738]-13), 
         1.2. «Դվին» հնավայրի պեղումների և պեղավայրի ամրակայման աշխատանքների իրականացման անհրաժեշտությամբ: Դվին քաղաքի հնագիտական վայրն ընդգրկված է ՅՈՒՆԵՍԿՕ-ի համաշխարհային ժառանգության նախնական ցանկում: Աշխատանքների անհրաժեշտությունը բխում է նաև Հարավային Երևան-Մեղրի զբոսաշրջային երթուղու զարգացման հեռանկարային համալիր ծրագրից, քանի որ Դվին հնավայրն ընդգրկված է երթուղու հուշարձանների և հնագիտական վայրերի ցանկում: Սա ենթադրում է հետագայում Դվին պատմական մայրաքաղաքի հնագիտական տարածքի վրա համապատասխան հիմնավորմամբ «Դվին» պատմահնագիտական արգելոց-թանգարանի հիմնում,
1.3.  ժամանակակից հայ մուլտիպլիկացիայի զարգացմանն աջակցելու, ազգային, հայրենասիրական, պատմական հենքի վրա նոր անիմացիոն կինոնախագծերի իրականացման, ստեղծագործական գործունեության արդյունավետության խթանման, արտադրվող մուլտիպլիկացիոն կինոնկարների որակի բարձրացմամբ, տեխնիկական պայմանների արդի չափանիշներին համապատասխանեցման անհրաժեշտությամբ: 
2. Ընթացիկ իրավիճակը և խնդիրները

     2.1. Պետական  մրցանակների  դափնեկիր,  ԽՍՀՄ  ժողովրդական   արտիստ,  պրոֆեսոր Հովհաննես Չեքիջյանի մասին գրվել են բազմաթիվ գրքեր և ուսումնասիրություններ, սակայն նրա կյանքն ու ստեղծագործական գործունեությունն ամփոփող,  մեծ երաժշտին լիարժեք բնութագրող ժողովածու դեռևս չկա: Նշված գիրք-ալբոմի հրատարակումը նպատակ ունի լրացնելու այդ բացը: 
 2.2. Դվինի ավերակները գտնվում են Երևանից 35 կմ հարավ-արևելք՝ Արարատի մարզի տարածքների վրա: Դվինի բլուրն ունի շուրջ 30 մ բարձրություն:  Այն իր բարձր դիրքով իշխում է Արարատյան դաշտավայրի վրա:  IV դարի 30-ական թթ. Խոսրով Բ Արշակունի հայոց թագավորը Արտաշատից արքունիքը տեղափոխում է Դվին, որն արդեն V դարում քաղաքական, կրթամշակութային, տնտեսական խոշոր կենտրոն էր և մարզպանական Հայաստանի մայրաքաղաքը: Դվինի հնագիտական ուսումնասիրությունները սկսվել են 1899 թ. և շարունակվում են մինչև մեր օրերը: Քաղաքի հնագիտական պեղումները հիմնականում կատարվել են Դվինի կենտրոնական թաղամասում, միջնաբերդի հարավային բուրգի շրջանում, միջնաբերդի գագաթին և միջնաբերդի արևմտյան լանջին: 2014 թ. նախատեսվում է իրականացնել պեղումներ կենտրոնական թաղամասում, հարավային բուրգի շրջանի  պարսպապատի և մեծ շինության վերին շերտերի կառույցներում, Արշակունյաց պալատին հարակից շինությունների շրջանում, միջնաբերդի արևմտյան լանջին:  Նախատեսվում է իրականացնել բարեկարգման աշխատանքներ Դվինի Կենտրոնական թաղամասում, հուշարձանների հիմնապատերի ուսումնասիրություն, տեղում թափված քարերի հաշվառում, համարակալում, վերատեղադրում և պատերի մասնակի հատվածաբար վերակառուցում: 

2.3. Վերջին տարիներին մուլտիպլիկացիայի ոլորտում մեծ դեր ունի Ռոբերտ Սահակյանցի անվան անիմացիոն արվեստանոցը, որի գործունեության ընթացքում ստեղծված մուլտիպլիկացիոն կինոնկարները ներկայացվում են մի շարք հեղինակավոր միջազգային կինոփառատոներում, և նկատելի են որոշակի ձեռբերումներ ու նվաճումներ: Սակայն գոյություն ունեցող ֆինանսական միջոցները և տեխնիկական պայմանները բավարար չեն միջազգային չափանիշներին համապատասխան արտադրանք ստեղծելու, երիտասարդ ստեղծագործողներին աշխատանքներում առավելագույնս ներգրավելու, ազգային, հայրենասիրական, պատմական հենքի վրա նոր անիմացիոն կինոնախագծերի իրականացման համար: 

4.  Կարգավորման նպատակը և բնույթը

3.1. «Հովհաննես Չեքիջյան» գիրք-ալբոմի հրատարակումը հնարավորություն կընձեռնի հասարակության լայն խավերին ծանոթացնելու Չեքիջյան-ստեղծագործողի անհատականությանը, նրա հաջողության գաղտնիքներին և հայ երգչախմբային արվեստում ունեցած մեծ ավանդին:  
3.2. Հայոց պատմության տնտեսական, քաղաքական, մշակութային մեծ նշանակություն ունեցող, պատմամշակութային կարևորագույն արժեք ներկայացնող, Հայաստանի պատմական մայրաքաղաքներից մեկի՝ Դվին հնավայրի, գիտական հետազոտությունների շարունակականության ապահովում, բարեկարգում և զբոսաշրջային, գիտական, կրթական նպատակներով կիրառման հիմքերի ապահովում՝ հնագիտական պեղումների և բարեկարգման աշխատանքների միջոցով:
3.3. Նախատեսված գումարի հատկացումը Ռոբերտ Սահակյանցի անվան անիմացիոն արվեստանոցին կնպաստի արհեստավարժ մասնագետների ներգրավմանը, տեխնիկական պայմանների բարելավմանը, հայ մուլտիպլիկացիայի  զարգացմանը և հանրահռչակմանը: 

5. Նախագծի մշակման գործընթացում ներգրավված ինստիտուտները և անձինք

5.1. ՀՀ մշակույթի նախարարություն  
5.2. ՀՀ մշակույթի նախարարություն  
5.3. ՀՀ մշակույթի նախարարություն  
6. Իրավական ակտի կիրառման դեպքում ակնկալվող արդյունքը
 5.1.  «Հովհաննես Չեքիջյան» գիրք-ալբոմի հրատարակումը էլ ավելի  կարժևորի Հովհաննես Չեքիջյան անհատի ստեղծագործական գործունեությունը, նրա մեծ ավանդը հայ երգչախմբային արվեստի զարգացման և հանրահռչակման գործում: 
 5.2. Պատմամշակութային ժառանգության պահպանում, նպատակային օգտագործում և հանրահռչակում: Հանրապետությունում կանոնակարգված զբոսաշրջային երթուղիների ներդրում, զբոսաշրջային երթուղու «ապրանքանիշի» ձևավորում, հնագիտական հետազոտությունների (պեղումների), բնապահպանական, ճարտարապետա​շինարարական, գիտական ուսումնասիրությունների իրականա​ցում:
5.3. Որոշման նախագծի ընդունումը կնպաստի նոր անիմացին նախագծերի իրականացմանը, Ռոբերտ Սահակյանցի անվան անիմացիոն արվեստանոցի զարգացմանն ու գործունեության ընդլայնմանը, արհեստավարժ մասնագետներով համալրմանը, արտադրական նոր տեխնոլոգիաների ներդրմանը: Մասնավորապես`  «Օլիմպիոնիկ» անիմացիոն կինոնախագծի իրականացումը կնպաստի արդի արտահայտչամիջոցներով հայոց պատմության հանրահրչակմանը և երեխաների մոտ սեփական հայրենիքի նկատմամբ սիրո ու համակրանքի ձևավորմանը:   
                       ՆԱԽԱՐԱՐ`                                      
Հ. ՊՈՂՈՍՅԱՆ






